Nafarroako Parlamentuko Mahaiak, 2017ko azaroaren 13an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea María Victoria Chivite Navascués andreak aurkeztutako gaurkotasun handiko galdera, zenbait zerga aldatu eta beste tributu-neurri batzuk hartzeari buruzko Foru Lege proiektuan 2018ari begira jasotzen den erreforma fiskalari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Hurrengo Osoko Bilkuran izapidetzea.
Iruñean, 2017ko azaroaren 13an
Lehendakaria: Ainhoa Aznárez Igarza
GALDERAREN TESTUA
Nafarroako Alderdi Sozialista talde parlamentarioaren eledun María Chivite Navascués andreak, Legebiltzarreko Erregelamenduak ezarritakoaren babesean, gaurkotasun handiko honako galdera hau egiten du, Nafarroako Gobernuko lehendakariak 2017ko azaroaren 16ko Osoko Bilkuran ahoz erantzuteko.
Nafarroako Gobernuak Zenbait zerga aldatu eta beste tributu-neurri batzuk hartzeko 2018rako Foru Lege proiektua igorri du Legebiltzarrera; horren arabera, nafarrei eragiten dien aldaketa ugari eginen dira tributu eta zergetan. Proiektua ikusita, gaurkotasun handiko honako galdera hau egiten diogu Gobernuko lehendakariari:
Zure ustez, erreforma hau sozialki bidezkoagoa izanen al da? Nafarroaren garapena eta hazkundea bultzatuko al ditu?
Iruñean, 2017ko azaroaren 9an
Foru parlamentaria: María Chivite Navascués
